
KERAJAAN SERI PADUKA BAGINDA
MALAYSIA

PEKELILING PERKHIDMATAN BIL. 16 TAHUN 1976

PENGAMBILAN ALIH GURU-GURU UGAMA ISLAM
KERAJAAN NEGERI DI SEKOLLAH RENDAH BANTUAN
KERAJAAN KE DALAM PERKHIDMATAN PELAJARAN

Kerajaan telah bersetuju untuk mengambil alih Pentadbiran
Pelajaran Ugama di Sekolah Rendah bantuan Kerajaan dan juga
Guru-guru Ugama yang sekarang ini di bawah Kerajaan Negeri,
yang sedang berkhidmat secara tetap atau sementara, untuk diberi
piliban bagi memasuki Perkhidmatan Pelajaran secara pertukaran
bagi mengisi jawatan tetap atau sementara, mengikut taraf
mereka yang berkenaan (selepas ini dipanggil Pegawai Perkhid-
matan Pelajaran) yang boleh diarah dan ditukar-tukarkan untuk
mengajar, membuat kerja-kerja pentadbiran atau lain-lain tugas
yang berpatutan. Guru-guru yang memilih memasuki Perkhid-
matan Pelajaran adalah tertakluk kepada syarat-syarat perkhid-
matan sebagaimana yang terkandung dalam Pekeliling Perkhid-
matan Bil. 10 tahun 1971 dan lain-lain Pekeliling atau peraturan
yang dikeluarkan dari semasa ke semasa.

2. Takrif Guru-guru Ugama tetap dan sementara yang dimaksud-
kan dalam Pekeliling ini ialah:

(@) Guru Ugama Tetap—

mereka yang dilantik secara tetap oleh Kerajaan
Negeri serta dibayar dan ditempatkan ke dalam
Kategori gaji mengikut tanggagaji Aziz termasuk
mereka yang memegang jawatan-jawatan yang berikut:

(1) Nazir-nazir dan Penolong Nazir;

(2) Penolong Pemeriksa Sekolah-sekolah Rendah

Ugama;

(3) Guru-guru Pelawat;

(4) Pengelola dan Penolong Pengelola Daerah;

(5) Penyelia Quran; dan

(b) Guru-guru Ugama Sementara—

(i) mereka yang dilantik oleh Kerajaan Negeri serta di-
bayar dan ditempatkan ke dalam Kategori gaji
mengikut tanggagaji Aziz;

(ii) mereka yang telah diambil bekerja semula atas dasar
sementara disebabkan perkahwinan;

(iiiy mereka yang perkhidmatannya tidak ditamatkan
pada tiap-tiap hujung tahun, yakni mereka bukan-
nya diambil sebagai guru pengganti (relief teachers).



3. Pegawai yang sedang berkhidmat secara tetap atau sementara
adalah diberi pilihan mengikut perbekalan-perbekalan Pekeliling
ini untuk memasuki Perkhidmatan Pelajaran secara pertukaran
perkhidmatan tertakluk kepada syarat-syarat perkhidmatan yang
terkandung dalam Pekeliling ini, Perintah Am Kewangan,
Arahan Perbendaharaan, Pekeliling-pekeliling dan lain-lain
peraturan yang berkuatkuasa pada masa ini dan yang akan di-
keluarkan dari satu masa ke satu masa.

Jawatan Sementara

4. Kerajaan akan mengkaji semula jawatan-jawatan yang di-
sandang oleh Guru-guru Ugama sementara yang memasuki
Perkhidmatan Pelajaran secara sementara dan di mana boleh,
akan mengisikannya dengan pegawai-pegawai tetap yang mem-
punyai kelulusan-kelulusan yang disyaratkan samada dengan cara
menyerapkan penyandangnya seckarang mengikut syarat-syarat
yang ditentukan atau dengan cara menggantikan mereka dengan
calun-calun baru yang mempunyai kelulusan-kelulusan yang di-
syaratkan itu, tertakluk kepada kekosongan jawatan. Walau
bagaimanapun, dimana yang boleh, Guru-guru Ugama Sementara
yang mempunyai kelayakan yang sewajarnya akan ditimbangkan
untuk mengikuti kursus latihan Perguruan bagi membolehkan
mereka dilantik ke jawatan tetap kelak.

Kelayakan Masuk

5. Kelayakan masuk ke dalam kategori dalam Perkhidmatan
Pelajaran bagi Guru-guru Ugama tetap dan sementara hendaklah
berdasarkan kepada kelulusan akademik/iktisas dan kelulusan
Perguruan seperti yang tercatit dalam Pekeliling Perkhidmatan
Bil. 10 tahun 1971 tertakluk kepada pindaan-pindaan sepertimana
dalam Pekeliling Perkhidmatan Bil. 11 tahun 1972, Pekeliling
Perkhidmatan Bil. 9 tahun 1973 dan Pekeliling Perkhidmatan
Bil. 25 tahun 1973 yang mana berkaitan.

6. Walau bagaimanapun, bagi pegawai yang memilih untuk
memasuki Perkhidmatan Pelajaran mereka adalah diperakukan
untuk ditukarkan kepada Kategori yang mereka berada sekarang
dengan syarat, penempatan ke dalam Kategori itu telah diluluskan
oleh Jabatan Perkhidmatan Awam.

Gaji dan Tarikh Kenaikan Gaiji

7. Gaji bagi mereka yang membuat pilihan memasuki Perkhid-
matan Pelajaran adalah tidak berubah dan tarikh kenaikan gaji
mereka juga tidak berubah, sekiranya mereka layak menerima
kenaikan gaji pada tarikh tersebut.

Kekananan

8. Kekananan Guru-guru Ugama yang dilantik ke dalam Per-
khidmatan Pelajaran adalah dihitung daripada tarikh perlantikan
mereka dalam Perkhidmatan Guru-guru Ugama Negeri dengan
mengambilkira kehilangan taraf kekananan mereka atas sebab-
sebab yang tertentu, yang telah berlaku dalam perkhidmatan asal
itu. Jika ada di antara pegawai-pegawai itu yang sama kekana-
nannya maka pegawai-pegawai yang lebih tua umurnya akan
dikira lebih kanan daripada yang muda.

Taraf Guru-guru Ugama Sementara

9. Guru-guru Ugama Sementara yang memilih masuk Perkhid-
matan Pelajaran akan menerima gaji bersih yang sama seperti
Guru-guru Ugama Tetap, tetapi akan terus berkhidmat cara
sementara atas dasar sebulan ke sebulan. Semua pegawai semen-
tara adalah layak mendapat kemudahan-kemudahan dan
keistimewaan-keistimewaan seperti yang diberi kepada pegawai
tetap, kecuali mereka tidak akan mempunyai jaminan perkhid-
matan (security of tenure of service) dan tiada berkelayakan
menerima faedah persaraan seperti pegawai tetap. Mereka juga
tidak layak mendapat pinjaman di bawah rancangan bantuan
perumahan Kerajaan, seperti yang diperuntukkan dalam Peke-
liling ini.

Cuti

10. Pegawai-pegawai adalah layak mendapat cuti mengikut
syarat-syarat sepertimana yang diperuntukkan dalam Perintah
Am Bab C.

Cuti Naik Haji

11. Pegawai-pegawai yang berugama Islam akan berkelayakan
mendapat cuti naik haji mengikut peruntukan-peruntukan yang
disebutkan dalam Perintah Am Bab C. Pegawai-pegawai yang
berugama Islam dalam Negeri-negeri Johor dan Kedah yang di-
lantik sebelum 1hb Januari, 1975 tidaklah lagi berkelayakan untuk
mendapat pemberian kewangan bagi maksud pergi menunaikan
fardhu haji. Walau bagaimanapun, pegawai-pegawai yang ber-
ugama Islam di Negeri Kedah dan Johor yang pada 1hb Julai,
1974 iaitu tarikh Pekeliling ini berkuatkuasa, telah patut menerima
serta juga berkelayakan menerima pemberian kewangan itu unutk

menunaikan fardhu haji, akan terus berkelayakan untuk menerima
pemberian itu.

Elaun-elaun Dalam Perkhidmatan

12. Pegawai-pegawai adalah layak mendapat elaun-elaun seperti
yang terkandung dalam Perintah Am Bab B dan lain-lain
Pekeliling Perbendaharaan yang berkaitan.

Pinjaman Untuk Membeli Kenderaan

13. Pegawai-pegawai yang terpaksa menggunakan kereta motor
mereka sendiri bagi menjalankan tugas-tugas resmi dengan' lebih
cekap adalah layak memochon wang pinjaman untuk membeli
kenderaan, dan pinjaman-pinjaman seumpama itu akan tertakluk
kepada bayaran faedah dengan kadar 49. Walau bagaimanapun,
faedah tidak akan dikenakan ke atas pinjaman yang diberi untuk
membeli basikal. Kadar-kadar pinjaman adalah seperti yang ter-
kandung di dalam Pekeliling-pekeliling yang dikeluarkan oleh
Kerajaan dari masa ke semasa.

Rancangan Bantuan Perumahan

14. Di bawah rancangan ini, pinjaman-pinjaman akan diberi
kepada pegawai-pegawai dengan mengenakan faedah kadar 49
setahun bagi tujuan mendirikan ataupun membeli rumah-rumah

3



kediaman. Kerajaan akan mencuba menyediakan tapak-tapak
rumah untuk membantu pegawai-pegawai mendirikan rumah-
rumah mereka sendiri. Sekiranya pinjaman diluluskan dan juga
sekiranya pegawai-pegawai ingin mendirikan rumah mereka
sendiri di tapak-tapak yang seumpama itu maka harga tapak
rumah itu akan dipotong daripada wang pinjaman itu. Kadar-
kadar pinjaman adalah seperti yang ditetapkan oleh Kerajaan dari
masa ke semasa.

FAEDAH PERSARAAN

Taraf Pencen

15. Perkhidmatan Pelajaran adalah perkhidmatan berpencen.
Pegawai-pegawai tetap yang telah dimasukkan ke dalam per-
jawatan berpencen akan terus menikmati taraf tersebut. Pegawai-
pegawai tetap yang lain akan dimasukkan ke dalam perjawatan
berpencen apabila syarat-syarat kelayakan baginya dipenuhi.

Faktor Pencen

16. Bagi pegawai-pegawai berpencen dalam Perkhidmatan
Pelajaran pencen mercka akan dikira menurut kadar satw per-
delapan ratus (1/800) daripada jumlah gaji berpencen setahun
bagi tiap-tiap genap sebulan perkhidmatan berpencen, dengan
syarat jumlah pencen paling tinggi ialah sebanyak setengah dari-
pada gaji berpencen yang paling tinggi yang diterima dalam
tempoh perkhidmatan mereka.

Faedah-facdah Tambahan

17. Akibat daripada perlaksanaan faktor pencen satu per-
delapan ratus (1/800), maka semua faedah tambahan yang boleh
dibayar di bawah undang-undang pencen akan dipinda sewajarnya.

Rancangan Pencen Keluarga

18. Kerajaan akan mempertimbangkan pembentukan Rancangan
Pencen Keluarga yang bercarum seperti pegawai-pegawai dalam
bahagian-bahagian perkhidmatan yang lain. Sementara itu satu
Rancangan Pencen Keluarga Sementara seperti di Lampiran “A”
akan dijalankan bagi pegawai-pegwai dalam Perkhidmatan
Pelajaran.

Perkhidmatan Lalu Yang Diambilkira

19. Bagi Guru-guru Ugama yang menjadi pegawai-pegawai
dalam Perkhidmatan Pelajaran, perkhidmatan lalu mereka boleh
diambilkira untuk maksud menentukan faedah persaraan di bawah
Ordinan Pencen, 1951, selaras dengan perenggan 20 di bawah ini.

Caruman kepada Kumpulan Wang Simpanan

20. Seseorang pegawai yang memasuki Perkhidmatan Pelajaran,
tetapi sedang mencarum kepada Kumpulan Wang Simpanan
Pekerja pada tarikh ia memulangkan borang pilihan sendiri yang

telah dipenuhnya, akan terus mencarum kepada Kumpulan Wang
Simpanan Pekerja berdasarkan kepada gaji bersihnya sehingga
ia dimasukkan ke dalam perjawatan berpencen. Bagi kes ini,
Ketua-ketua Jabatan hendaklah menentukan bahawa caruman-
caruman kepada Kumpulan Wang Simpanan Pekerja dibayar
mengikut kadar-kadar caruman Kumpulan Wang Simpanan
Pekerja.

Wang Simpanan (Credits) dalam Kumpulan Wang Simpanan

21. Seseorang pegawai dalam Perkhidmatan Pelajaran yang
dahulunya mencarum kepada Kumpulan Wang Simpanan
Pekerja boleh memilih apabila hendak bersara:

(@) menerima pencen penuh, persaraan, ganjaran atau lain-
lain faedah persaraan yang ia layak menerimanya di
bawah Peraturan-peraturan Pencen, 1957 dengan syarat
ia membayar balik kepada Kerajaan caruman majikan
termasuk faerah kepada Kumpulan Wang Simpanan
Pekerja yang telah dibuat dalam sebarang tempoh per-
khidmatan lalunya seperti yang ditafsirkan dalam pereng-
gan 19 di atas; atau

(b) tidak menerima pencen, elaun persaraan, ganjaran atau
lain-lain faedah persaraan yang layak ia menerima bagi
perkhidmatannya semasa ia mencarum kepada Kumpulan
Wang Simpanan Pekerja tetapi mengambil semua wang
simpanan yang terkumpul dalam Kumpulan Wangnya.

22. Penempatan dalam Perjawatan Berpencen:

(@) Semua Pegawai yang telah dilantik secara tetap dan telah
disahkan dalam jawatannya serta telah berkhidmat
selama sekurang-kurangnya 3 tahun adalah layak untuk
ditempatkan ke dalam Perjawatan Berpencen.

(b) Semua Pegawai yang telah dilantik secara tetap tetap
belum disahkan dalam jawatannya adalah dikehendaki
memenuhi semua syarat perkhidmatan yang ditetapkan
di dalam sekim perkhidmatannya untuk layak disahkan
dalam jawatannya, dan telah berkhidmat sekurang-
kurangnya selama 3 tahun, adalah layak untuk ditempat-
kan ke dalam Perjawatan Berpencen.

{(c) Penempatan ke dalam perjawatan berpencen akan di-
kuatkuasakan mulai dari tarikh sekarang.

PILIHAN SENDIRI

23. Semua Guru-guru Ugama Sekolah Rendah Bantuan
Kerajaan yang sedang berkhidmat dengan Kerajaan Negeri yang
telah dilantik sebelum tarikh Pekeliling ini hendaklah diberi
pilihan sendiri samada :

(a) bersetuju diperakukan untuk ditukar ke dalam Perkhid-
matan Pelajaran mengikut syarat-syarat yang ditetapkan
dalam Pekeliling ini; atau

(b) tidak bersetuju untuk bertukar ke dalam Perkhidmatan
Pelajaran.



24. Peraturan Menjalankan Pilihan sendiri:

(@) Setiausaha Kerajaan Negeri hendaklah memberi tawaran
pilihan sendiri kepada tiap-tiap seorang Guru Ugama
Negeri yang layak dengan mengeluarkan borang tawaran
iaitu Borang A seperti di Lampiran “B” kepada Guru-
guruy Ugama Negeri yang berjawatan tetap, dan Borang B
seperti di Lampiran “C” kepada Guru-guru Ugama
Negeri yang berjawatan sementara. Borang tawaran ter-
sebut hendaklah ditandatangani dalam lima salinan oleh
Setiausaha Kerajaan Negeri. Salinan asal hendaklah di-
kirimkan kepada guru yang berkenaan, salinan kedua
hendaklah dimasukkan ke dalam fail peribadi guru itu,
salinan ketiga hendaklah dikirimkan kepada Kementerian
Pelajaran, salinan keempat dikirimkan kepada Jabatan
Hal Ehwal Ugama Negeri dan salinan kelima dikirimkan
kepada Jabatan Pelajaran Negeri. Setiausaha Kerajaan
Negeri adalah bertanggungjawab bagi menentukan bahawa
semua butir-butir dalam borang-borang itu adalah semua-
nya betul belaka.

(b) Salinan asal borang tawaran yang telah dipenuhi bersama-
sama dengan lima salinan borang pilihan sendiri iaitu
Borang C seperti di Lampiran “D” hendaklah diberi
kepada tiap-tiap Guru Ugama yang berjawatan tetap dan
borang pilihan sendiri iaitu Borang D seperti di Lampiran
“E” hendaklah diberi kepada tiap-tiap Guru Ugama yang
berjawatan sementara yang berkenaan.

(c) Guru-guru Ugama yang berkenaan hendaklah mengisi
borang pilihan sendiri itu dalam lima salinan dan
mengembalikannya kepada Setiausaha Kerajaan Negeri
masing-masing dalam tempoh yang ditentukan di
perenggan 27. (Salinan asal borang pilihan sendiri yang
telah dipenuhi itu hendaklah dimasukkan oleh Setiausaha
Kerajaan Negeri ke dalam fail peribadi guru masing-
masing. Salinan kedua hendaklah dihantar oleh Setiausaha
Kerajaan Negeri kepada Kementerian Pelajaran, salinan
ketiga kepada Jabatan Hal Ehwal Ugama Negeri, salinan
keempat kepada Jabatan Pelajaran Negeri dan salinan
kelima kepada guru yang berkenaan).

25. Pilihan sendiri yang telah dibuat oleh Guru-guru Ugama
tidaklah boleh dibatalkan.

26. Sekiranya didapati sebarang kesilapan mengenai butir-butir
dalam borang tawaran yang dikeluarkan, maka tawaran ini
hendaklah dianggap tidak sah dan betul. Surat tawaran baharu
hendaklah dikeluarkan oleh Setiausaha Kerajaan Negeri yang
berkenaan.

Tempoh Pilihan Sendiri

27. Pilihan sendiri itu hendaklah dibuat dalam tempoh 3 bulan
daripada tarikh Pekeliling ini.



28. Pegawai-pegawai yang tidak membuat pilihan sendiri dalam
tempoh yang ditentukan itu akan disifatkan sebagai telah tidak
memilih untuk memasuki Perkhidmatan Pelajaran.

Tarikh Berkuatkueasa

29. Bagi pegawai-pegawai yang bersetuju untuk diperakukan
bertukar ke dalam Perkhidmatan Pelajaran, tarikh pertukaran
mereka kepada Perkhidmatan Pelajaran adalah bermula pada
thb Julai, 1974 dengan syarat mereka berada dalam perkhidmatan
Guru Ugama Negeri pada atau sebelum tarikh itu. Bagi mereka
yang mula berkhidmat sebagai Guru Ugama Negeri selepas 1hb
Julai, 1974, tarikh pertukaran ini akan berkuatkuasa mulai dari
tarikh mereka mula berkhidmat sebagai Guru Ugama Negeri.

Pembatalan

30. Pekeliling Perkhidmatan Bil. 12 tahun 1975 adalah dengan
ini dibatalkan.

31. Setiausaha Kerajaan Negeri adalah bertanggungjawab untuk
menentukan perlaksanaan syarat-syarat Pekeliling ini dan sekira-
nya ada sebarang keraguan maka penjelasan hendaklah diminta
daripada Jabatan Perkhidmatan Awam.

DATUK ABDUL AZIZ BIN ZAKARIA,
Ketua Pengarah Perkhidmatan Awam,
Malaysia

JABATAN PERKHIDMATAN AWAM,
MaALAYSIA,

BanguNnan U.M.B.C,,

KUALA LUMPUR.

10hb Disember, 1976.



LAMPIRAN “A”

RANCANGAN PENCEN KELUARGA SEMENTARA

Syarat-syarat

(A) Bagi pegawai-pegawai berpencen yang meninggal dunia
dalam perkhidmatan :

(1) Di mana perkhidmatannya tidak kurang daripada 10
tahun—

(a) Jika ia meninggalkan balu, balu dan anak-anak
atau anak-anak yang belum cukup umur 18 tahun
serta lain-lain tanggungan:

(i) ganjaran (gratuity) berjumlah sama banyak
dengan pencen gantian tetap (commuted
pension gratuity) akan dibayar kepada tang-
gungan-tanggungannya; dan

(i) pencen akan dibayar kepada balu, balu dan
anak-anak atau anak-anaknya yang belum
cukup umur 18 tahun selama tidak lebih
daripada 121 tahun.

(b) Jika ia tidak meninggalkan balu, balu dan anak-
anak atau anak-anak yang belum cukup umur 18
tahun, ganjaran (gratuity) berjumlah 12 bulan gaji
berpencen atau pencen gantian tetap (commuted
pension gratuity) yang mana terlebih berfaedah,
akan dibayar kepada lain-lain tanggungannya, atau
kepada wakil diri yang sah sekiranya ia tidak
meninggalkan tanggungan.

(2) Di mana perkhidmatannya kurang daripada 10 tahun—

(a) Sekiranya ia meninggalkan balu, balu dan anak-
anak atau anak-anak yang belum cukup umur 18
tahun, ganjaran (gratuity} berjumlah 12 bulan
gaji berpencen akan dibayar kepada balu, balu dan
anak-anak atau anak-anaknya.

(b) Jika ia tidak meninggalkan balu, balu dan anak-
anak atau anak-anak yang belum cukup umur 18
tahun, ganjaran (gratuity) berjumlah 12 bulan gaji
berpencen, akan dibayar kepada Ilain-lain tang-
gungannya, atau kepada wakil diri yang sah
sekiranya ia tidak meninggalkan tanggungan.

(B) Bagi pegawai-pegawai tidak berpencen yang meninggal
dunia dalam perkhidmatan:

(1) Di mana seorang pegawai berkenaan layak menerima
elaun tahunan sekiranya ia bersara dalam keadaan-
keadaan yang dinyatakan dalam seksyen 8 (2) (d)

Ordinan Pencen, 1951 pada tarikh ia meninggal
dunia—

(@) Jika ja meninggalkan balu, balu dan anak-anak
atau anak-anak yang belum cukup umur 18 tahun
serta lain-lain tanggungan:

(i) ganjaran (gratuity) berjumlah sama banyak
dengan elaun gantian tetap (commuted
annual allowance gratuity) akan dibayar
kepada tanggungan-tanggungannya; dan

(ii) elaun tahunan kepada balu, balu dan anak-
anak atau anak-anaknya yang belum cukup
umur 18 tahun akan dibayar selama tidak
lebih daripada 121 tahun.

(b} Jika ia tidak meninggalkan balu, balu dan anak-
anak atau anak-anak yang belum cukup umur 13
tahun, ganjaran (gratuity) tidak lebih daripada 12
bulan gaji akan dibayar kepada lain-lain tang-
gungannya atau, kepada wakil diri yang sah jika
ia tidak meninggalkan tanggungan.

(2) Di mana seorang pegawai berkenaan hanya layak
menerima ganjaran sahaja sekiranya ia bersara dalam
keadaan-keadaan yang dinyatakan dalam seksyen 8
(2) (d), Ordinan Pencen, 1951 pada tarikh ia meninggal
dunia—

(@) Jika ia meninggalkan balu, balu dan anak-anak
atau anak-anak yang belum cukup umur 18 tahun,
ganjaran (gratuity) tidak lebih daripada 12 bulan
gaji akan dibayar kepada balu, balu dan anak-anak
atau anak-anaknya.

(b) Jika ia tidak meninggalkan balu, balu dan anak-
anak atau anak-anak yang belum cukup umur,
ganjaran tidak Iebih daripada 12 bulan gaji akan
dibayar kepada lain-lain tanggungannya, atau
kepada wakil diri yang sah jika ia tidak mening-
galkan tanggungan.

(C) Bagi pegawai-pegawai yang gajinya dibayar daripada Per-
untukan Terbuka yang meninggal dunia dalam perkhid-
matan:

(1) Di mana seorang pegawai berkenaan layak menerima
elaun tahunan sekiranya ia bersara dalam keadaan-
keadaan yang dinyatakan dalam seksyen 8 (2) (d).
Ordinan Pencen, 1951 pada tarikh ia meninggal
dunia— '

(@) Jika ia meninggalkan balu, balu dan anak-anak
atau anak-anak yang belum cukup umur 18 tahun
serta lain-lain tanggungan:

(i) ganjaran (gratuity) yang berjumlah sama
banyak dengan elaun ganjaran tetap (com-
muted annual allowance) akan dibayar
kepada tanggungan-tanggungannya; dan

(ii) elaun tahunan akan dibayar kepada balu,
balu dan anak-anak atau anak-anak yang
belum cukup umur 18 tahun selama tidak
lebih daripada 12% tahun.

(b) Jika ia tidak meninggalkan balu, balu dan anak-
anak atau anak-anak yang belum cukup umur 18
tahun, ganjaran (gratuity) tidak lebih daripada 12
bulan gaji akan dibayar kepada lain-lain tang-
gungannya, atau kepada wakil diri yang sah jika
ia tidak meninggalkan tanggungan.

(2) Di mana seorang pegawai berkenaan hanya layak
menerima ganjaran sahaja sekiranya ia bersara dalam
keadaan-keadaan yang dinyatakan dalam seksyen 8 (2)
(d), Ordinan Pencen, 1951 pada tarikh ia meninggal
dunia—

(a) jika ia meninggalkan balu, balu dan anak-anak atau
anak-anak yang belum cukup umur 18 tahun,
ganjaran (gratuity) tidak lebih daripada 12 bulan
gaji akan dibayar kepada balu, balu dan anak-anak
atau anak-anaknya yang belum cukup umur 18
tahun; dan

(b) Jika ia tidak meninggalkan balu, balu dan anak-
anak atau anak-anak yang belum cukup umur 18
tahun, ganjaran (gratuity) tidak lebih daripada 12
bulan gaji akan dibayar kepada lain-lain tang-
gungannya, atau kepada wakil diri yang sah jika
ia tidak meninggalkan tanggungan.

\D) Bagi pegawai-pegawai yang telah bersara dengan pencen
atau elaun tahunan:

Jika seorang pesara berkenaan meninggal dunia dalam
tempoh 121 tahun mulai daripada tarikh persaraannya
dan meninggalkan balu, balu dan anak-anak atau anak-
anak yang belum cukup umur 18 tahun, satu pencen
yang sama banyak dengan pencen atau elaun tahunan
yang dibayar kepadanya pada tarikh persaraannya akan
dibayar kepada balu, balu dan anak-anak atau anak-
anaknya yang belum cukup umur 18 tahun bagi tempoh
yang tidak lebih daripada perbezaan diantara tempoh 123
tahun yang bermula pada tarikh persaraannya dengan
tempoh pencen atau elaun tahunan berkenaan telah di-
bayarkan.

Adalah disyaratkan bahawa pencen yang dibayar akan di-
berhentikan sekiranya balu pegawai itu berkahwin semula. Tetapi
pencen itu boleh terus dibayar kepada anak-anak pegawai tersebut
dengan syarat pencen itu akan diberhentikan apabila anak-anak
pegawai tersebut meningkat umur 18 tahun atau pada tarikh per-
kahwinan di bawah umur 18 tahun.

LAMPIRAN “B”

BORANG A

SURAT TAWARAN PILIHAN SENDIRI BAGI GURU-
GURU UGAMA YANG BERJAWATAN TETAP

Bil............ Jabatan........ooooveeiii e
Tarikh.....co.ooovviil, 197......

NAMA . o

ALAMAT. ... e

PERLANTIKAN KEPADA PERKHIDMATAN PELAJARAN
MALAYSIA

Mengikut Pekeliling Perkhidmatan Bil. 16 Tahun 1976 bertarikh
10hb Disember, 1976, maka tuan/puan yang memegang jawatan

Guru Ugama Negeri Kategori di Sekolah
pada*

adalah diminta mengisi Borang C yang dikembarkan bersama-sama
ini dalam lima salinan dan mengembalikannya dalam tempoh tiga
bulan daripada tarikh Pekeliling Perkhidmatan Bil. 16 Tahun
1976 dikeluarkan iaitu selepas membuat satu daripada pilihan-
pilihan seperti berikut:

(a) bersetuju diperakukan untuk ditukar ke dalam Perkhid-
matan Pelajaran mengikut syarat-syarat yang ditetapkan
dalam Pekeliling ini.

ATAU

(b) tidak bersetuju untuk bertukar ke dalam Perkhidmatan
Pelajaran.

2. Jikalau tuan/puan tidak mengembalikan Borang C dalam
tempoh tiga bulan dari tarikh Pekeliling Perkhidmatan Bil. 16
Tahun 1976 ini dikeluarkan tuan/puan akan dianggapkan sebagai
tidak memilih memasuki perkhidmatan baharu itu.

CATITAN :

* Guru-guru Ugama yang mula berkhidmat pada atau sebelum
daripada 1hb Julai, 1974, tarikh ini ialah 1hb Julai, 1974. Guru-
guru Ugama yang mula berkhidmat selepas daripada 1hb Julai,
1974 tarikh ini ialah tarikh ia mula berkhidmat.

3. Satu naskah Pekeliling Perkhidmatan Bil. 16 Tahun 1976
adalah diberi untuk kegunaan dan simpanan tuan/puan.

(Setiausaha Kerajaan Negeri)

Potong di sini.
(Harap kirim balik surat perakuan penerimaan sebaik-baik

sahaja surat tawaran diterima).

Yang Berhormat,
Setiausaha Kerajaan Negeri,

Saya mengaku menerima surat tawaran Bil. bertarikh

Tandatangan............coeeeeeiiiiniinienenen.

LAMPIRAN “C”

BORANG B

SURAT TAWARAN PILIHAN SENDIRI BAGI GURU-
GURU UGAMA YANG BERJAWATAN SEMENTARA

Bil............ Jabatan. ...
Tarikh................c....0. , 197......

Y

ALAMAT. ...

PERLANTIKAN KEPADA PERKHIDMATAN PELAJARAN
MALAYSIA

Mengikut Pekeliling Perkhidmatan Bil. 16 Tahun 1976, bertarikh
10hb Disember, 1976, maka tuan/puan yang memegang jawatan
sebagai Guru Ugama Sementara Negeri Kategori di

Sekolah
pada*

adalah diminta mengisi Borang I yang dikembarkan bersama-sama
ini dalam lima salinan dan mengembalikannya dalam tempoh tiga
bulan daripada tarikh Pekeliling Perkhidmatan Bil. 16 Tahun
1976 dikeluarkan iaitu selepas membuat satu daripada pilihan-
pilihan seperti berikut:

(@) bersetuju diperakukan untuk ditukar ke dalam Perkhid-
matan Pelajaran mengikut syarat-syarat yang ditetapkan
dalam Pekeliling ini.

ATAU

(b) tidak bersetuju untuk bertukar ke dalam Perkhidmatan
Pelajaran.

2. Jikalau tuan/puan tidak mengembalikan Borang D dalam
tempoh tiga bulan dari tarikh Pekeliling Perkhidmatan Bil. 16
Tahun 1976 ini dikeluarkan tuan/puan akan dianggapkan sebagai
tidak memilih memasuki perkhidmatan baharu itu.

CATITAN

* Guru-guru Ugama yang mula berkhidmat pada atau sebelum
daripada 1hb JYulai, 1974, tarikh ini ialah 1hb Julai, 1974. Guru-
guru Ugama yang mula berkhidmat selepas daripada 1hb Julai,
1974 tarikh ini ialah tarikh ia mula berkhidmat.

3. Satu naskah Pekeliling Perkhidmatan Bil. 16 Tahun 1976
adalah diberi untuk kegunaan dan simpanan tuan/puan.

(Setiausaha Kerajaan Negeri)

Potong di sini.

(Harap kirim balik surat perakuan penerimaan sebaik-baik
sahaja surat tawaran diterima).

Yang Berhormat,
Setiausaha Kerajaan Negeri,

......................................

Saya mengaku menerima surat tawaran pilihan sendiri Bil.

bertarikh

Tandatangan....................ocoeii s

Nama Pegawai.......................oi.

LAMPIRAN “D”

BORANG C

BORANG PILIHAN SENDIRI BAGI GURU-GURU UGAMA
YANG BERJAWATAN TETAP

PEKELILING PERKHIDMATAN BIL. 16 TAHUN 1976

Yang Berhormat,
Setiausaha Kerajaan Negeri,

Berhubung dengan surat tuan Bil......... bertarikh.....................
1977 yang meminta saya membuat pilihan sendiri untuk bertukar
kepada Perkhidmatan Pelajaran, maka saya memilih:

*(a) bersetuju diperakukan untuk ditukar ke dalam Perkhid-
matan Pelajaran mengikut syarat-syarat yang ditetapkan
dalam Pekeliling ini.

ATAU

*(b) tidak bersetuju untuk bertukar ke dalam Perkhidmatan
Pelajaran. ’

2. Saya dengan sesungguh dan sebenarnya faham serta menge-
tahui bahawa pilihan sendiri ini tidak boleh dibatalkan mengikut
syarat-syarat yang terkandung dalam Perenggan 25 dalam Peke-
liling Perkhidmatan Bil, 16 Tahun 1976.
Tandatangan...............occoeeeiiiiiiinnnns

Nama Pegawai........................

No. Kad Pengenalan.............................

Tarikh....... T

* Potong yang mana tidak dikehendaki.

LampiraN “E*

BORANG D

BORANG PILIHAN SENDIRI BAGI GURU-GURU UGAMA
YANG BERJAWATAN SEMENTARA

PEKELILING PERKHIDMATAN BIL. 16 TAHUN 1976

Yang Berhormat,
Setiausaha Kerajaan Negeri,

......................................

Berhubung dengan surat tuan Bil......... bertarikh.....................
1977 yang meminta saya membuat pilihan sendiri untuk bertukar
kepada Perkhidmatan Pelajaran, maka saya memilih:

*(@) bersetuju diperakukan untuk ditukar ke dalam Perkhid-
matan Pelajaran mengikut syarat-syarat yang ditetapkan
dalam Pekeliling ini.

ATAU

*(b) tidak bersetuju untuk bertukar ke dalam Perkhidmatan
Pelajaran.

2. Saya dengan sesungguh dan sebenarnya faham serta menge-
tahui bahawa pilihan sendiri ini tidak boleh dibatalkan mengikut
syarat-syarat yang terkandung dalam Perenggan 25 dalam Peke-
liling Perkhidmatan Bil. 16 Tahun 1976.
Tandatangan...................coiiiiinnn s

Nama Pegawai............................... e

No. Kad Pengenalan....................o.oeee0.

Tarikh................ T

* Potong yang mana tidak dikehendaki.

JABATAN CETAK KERAJAAN, KUALA LUMPUR

23205—27-1-77.



